
Na osnovu člana 22. Zakona o javnim preduzećima u 

Federaciji BiH ("Sluţbene novine Federacije BiH", broj 8/05, 

81/08, 22/09, 109/12), člana 29. alineja devet Odluke o 

osnivanju javnog preduzeća za obavljanje komunalnih i drugih 

djelatnosti od javnog interesa Općine Ilidţa ("Sluţbene novine 

Kantona Sarajevo", broj 18/15, 45/19), i člana 88. stav (3) 

Statuta općine Ilidţa ("Sluţbene novine Kantona Sarajevo", 

broj 33/10 - Prečišćeni tekst i 18/16), u okviru tačke dnevnog 

reda - Davanje saglasnosti Općinskog vijeća na Program rada 

JP "Ilidţa" d.o.o. Ilidţa za poslovnu 2023. godinu, Općinsko 

vijeće Ilidţa, na 19. redovnoj sjednici, odrţanoj dana 

22.12.2022. godine, donijelo je 

ZAKLJUĈAK 
1. Općinsko vijeće daje saglasnost na Program rada JP 

"Ilidţa" d.o.o. za poslovnu 2023. godinu. 

2. Sastavni dio ovog Zaključka je Program rada Javnog 

preduzeća "Ilidţa" d.o.o. za poslovnu 2023. godinu. 

3. Objavit će se u "Sluţbenim novinama Kantona Sarajevo". 

Broj 01-02-8845/2-1 

22. decembra 2022. godine 

Ilidţa 

Predsjedavajući 

Tarik Stambolić, s. r. 

 

Općinski naĉelnik 
Na osnovu člana 90. Statuta Općine Ilidţa - Prečišćeni 

tekst ("Sluţbene novine Kantona Sarajevo", br. 33/10 i 18/16) i 

člana 47. i 48. Zakona o Budţetima u Federaciji Bosne i 

Hercegovine ("Sluţbene novine Federacije BiH", br. 102/13, 

9/14, 13/14, 8/15, 91/15, 102/15, 104/16, 5/18, 11/19, 99/19 i 

25a/22) i člana 23. Odluke o izvršavanju Budţeta Općine Ilidţa 

za 2022. godinu ("Sluţbene novine Kantona Sarajevo", broj 

02/22), općinski načelnik donosi 

ODLUKU 
O UNOSU UPLAĆENIH NAMJENSKIH PRIHODA U 

BUDŽET OPĆINE ILIDŽA ZA 2022. GODINU 

I 

Odobrava se unos sredstava (primljeni kapitalni transferi 

od kantona - ekonomski kod 742114) u Budţet Općine Ilidţa za 

2022. godinu u iznosu od 288.365,29 KM koja su Općini Ilidţi 

doznačena iz Budţeta Kantona Sarajevo za 2022. godinu, 

razdjel 29 - Kantonalna uprava civilne zaštite Kantona Sarajevo 

koja su uplaćena dana 27.12.2022. godine na vrstu prihoda 

742114 - Primljeni kapitalni transferi od kantona, u skladu sa 

potpisanim Sporazumom izmeĎu Općine Ilidţa i Kantonalne 

uprave civilne zaštite Kantona Sarajevo broj 14-11-8699/22 od 

02.12.2022. godine. 

Sredstva će se evidentirati u okviru programa "Program 

izdataka za prirodne i druge nesreće i izgradnja i odrţavanje 

skloništa", ekonomski kod 614241 - transfer za posebne 

namjene - elementarne nepogode, fond 0211, funkcija 0221, za 

isplatu jednokratne novčane pomoći za otklanjanje posljedica 

prirodne nesreće shodno Odluci Štaba civilne zaštite Kantona 

Sarajevo u iznosu od 288.365,29 KM. 

II 

Odobrava se unos namjenskih prihoda (primljeni tekući 

transferi od drţave) ekonomski kod 732111 u Budţet Općine 

Ilidţa za 2022. godinu u iznosu od 4.800,00 KM plus troškovi 

bankarske provizije u iznosu 48,00 KM koja su uplaćena 

Općini Ilidţi dana 30.11.2022. godine po osnovu Ugovora sa 

Catholic Relief Services (CRS) o dodjeli finansijskih sredstava 

u svrhu podrške školovanja djece sa statusom izbjeglice i 

supsidijarne zaštite broj 08-11-678/22 od 11.10.2022. godine. 

Sredstva će se evidentirati u okviru programa "Program 

socijalne zaštite", ekonomski kod 614239 - isplata novčane 

pomoći - Ugovori sa CRS, fond 0511, funkcija 1091, u iznosu 

od 4.800,00 KM i Budţeta Općine Ilidţa za 2022. godinu, 

ekonomski kod 613821 - izdaci za bankarsku proviziju, fond 

0111, u iznosu od 48,00 KM. 

III 

Odobrava se unos namjenskih prihoda (primljeni kapitalni 

transferi od kantona) ekonomski kod 742114 u Budţet Općine 

Ilidţa za 2022. godinu u iznosu od 30.000,00 KM koja su 

Općini Ilidţa doznačena 26.10.2022. godine po osnovu 

Sporazuma o sufinansiranju na realizaciji Projekta "Sistemska 

sanacija objekata oštećenih ratnim dejstvima - sanacija 

krovova" na području Općine Ilidţa broj 06-688/21 od 

13.10.2021. godine. 

Sredstva će se evidentirati u okviru programa "Program 

sanacije devastiranog stambenog fonda", ekonomski kod 

615211 - Sufinansiranje obnove ratom oštećenih krovova, fond 

0511, funkcija 0661 u iznosu od 30.000,00 KM. 

IV 

Za realizaciju ove Odluke zaduţuju se Sluţba za finansije, 

Sluţba civilne zaštite Općine Ilidţa, Sluţba za rad, socijalna 

pitanja, zdravstvo, izbjeglice i raseljena lica i Sluţba za 

imovinsko-pravne poslove, stambene, geodetske poslove i 

katastar nekretnina, svaka u okviru svojih nadleţnosti. 

V 

Odluka stupa na snagu danom donošenja, a objavit će se u 

"Sluţbenim novinama Kantona Sarajevo". 

Broj 06-11-18/22-124 

30. decembra 2022. godine 

Ilidţa 

Općinski načelnik 

Nermin Muzur, s. r. 

 

OPĆINA TRNOVO 

Općinski naĉelnik 
Na osnovu člana 15. Zakona o principima lokalne 

samouprave u Federaciji Bosne i Hercegovine ("Sluţbene 

novine Federacije BiH", br. 49/06 i 51/09) člana 35. stav 1. 

Zakona o prevenciji i suzbijanju korupcije u Kantonu Sarajevo 

("Sluţbene novine Kantona Sarajevo", br. 35/22 i 44/22), člana 

118. Statuta Općine Trnovo, općinski načelnik donosi 

PRAVILNIK 
O POSTUPKU INTERNOG PRIJAVLJIVANJA 

KORUPCIJE I POSTUPANJU PO PRIJAVAMA U 
OPĆINI TRNOVO 

I - OSNOVNE ODREDBE 

Član 1. 

(Predmet) 

Ovim pravilnikom ureĎuje se način internog prijavljivanja 

korupcije u Općini Trnovo (u daljem tekstu: Općina), 

postupanje po zaprimljenim prijavama korupcije, razmatranje 

zaprimljenih prijava korupcije, obaveze obavještavanja osobe 

koja je prijavila korupciju o poduzetim radnjama i druga pitanja 

koja su vezana za interno prijavljivanje korupcije u Općini. 

Član 2. 

(Pojmovi i definicije) 

Pojedini pojmovi koji se koriste u ovom pravilniku imaju 

sljedeća značenja: 

a) "korupcija" podrazumijeva zloupotrebu povjerene 

funkcije, radne obaveze ili posla od strane nosioca 

javne funkcije ili sluţbenika u Općini koja moţe 

dovesti do sticanja privatne koristi; 

b) "prijavitelj korupcije" fizičko lice koje prijavi 

korupciju u Općini; 

c) "prijava korupcije" je pismeno ili usmeno 

obavještenje koje sadrţi informacije iz kojih 

proizilazi sumnja da je izvršena korupcija; 

d) "interno prijavljivanje" postoji kada prijavitelj 

podnosi prijavu da je izvršena korupcija, općinskom 

načelniku Općine Trnovo (u daljem tekstu: Općinski 

načelnik) kao odgovornom licu za prijem i 

postupanje po prijavama korupcije u Općini. 

Član 3. 

(Rodna ravnopravnost) 

Izrazi koji su u ovom Pravilniku radi preglednosti dati u 

jednom gramatičkom rodu bez diskriminacije se odnose i na 

muški i na ţenski rod. 

II - PRIJAVLJIVANJE KORUPCIJE I POSTUPANJE PO 

PRIJAVI 

Član 4. 

(Pravo na prijavljivanje korupcije) 

Svaki drţavni sluţbenik i namještenik Općine ili drugo 

lice koje ima informaciju o postojanju bilo kojeg oblika 

korupcije (u daljem tekstu: prijavitelj) u Općini, moţe podnijeti 

prijavu korupcije. 

Član 5. 

(Način prijavljivanja i sadrţaj prijave) 

1) Prijava korupcije se moţe podnijeti putem protokola, 

putem pošte, putem elektronske pošte (e-mail) ili online 

sistema za prijavu korupcije na sluţbenoj internet stranici 

Općine, putem kutije/sandučeta za prijavu na kojem je 

jasno na značeno "ZA PRIJAVU KORUPCIJE" ili 

usmeno izjaviti na zapisnik. 

2) Prijava sadrţi: 

a) podatke o prijavitelju korupcije; 

b) podatke o instituciji za koju prijavitelj sumnja da je 

u istoj izvršena korupcija; 

c) opis radnje ili ponašanja koje se prijavljuje kao 

korupcija, uz navoĎenje konkretnih činjenica i 

okolnosti iz kojih proizilazi sumnja prijavitelja da je 

izvršena korupcija. 

3) prijava sadrţi i podatke o licu za koje prijavitelj sumnja da 

je izvršilo korupciju, ukoliko prijavitelj sumnja da je 

izvršilo korupciju, ukoliko prijavitelj ima informacije o 

tome u trenutku podnošenja prijave. 

4) uz prijavu iz stava (2) ovog člana, prijavitelj dostavlja sve 

podatke i dokumentaciju iz koje proizilazi sumnja da je 

izvršena korupcija, ukoliko istim raspolaţe. 

Član 6. 

(Lice za prijem i postupanje po prijavama) 

1) Općinski načelnik je duţan odrediti ovlašteno lice ili više 

njih za prijem prijava korupcije i za postupanje po 

prijavama korupcije. 

2) Ovlašteno lice mora ispunjavati uslove definisane članom 

31. stav (2) Zakona o prevenciji i suzbijanju korupcije u 

Kantonu Sarajevo (u daljem tekst: Zakon). 

Član 7. 

(Postupak sa prijavom) 

1. Postupak internog prijavljivanja počinje kada prijavitelj 

prijavu iz člana 4. ovog Pravilnika podnese načelniku 

Općine ili ovlaštenom licu ili prijavu podnese na način iz 

člana 5. ovog pravilnika. 

2. Nakon prijema prijave na bilo koji način propisan stavom 

(1) ovog člana, ista se odmah dostavlja ovlaštenom licu ili 

licima. 

3. Ovlašteno lice/a duţno je utvrditi da li prijava ispunjava 

uslove propisane odredbom člana 5. stav (2) ovog 

pravilnika. 

4. Ukoliko prijava ne ispunjava uslove propisane odredbom 

člana 5. stav (2) ovog Pravilnika ovlašteno lice/a 

obavijestit će prijavitelja, čiji mu je identitet poznat, da u 

roku od 7 (sedam) dana od dana prijema obavijesti prijavu 

dopuni. 

5. Ako prijavitelj ne postupi na način propisan u stavu (4) 

ovog člana smatrat će se da je odustao od prijave i 

ovlašteno lice/a nije duţno postupiti po navedenoj prijavi. 

6. Ovlašteno lice duţno je postupati i po anonimnim 

prijavama koje sadrţe sve podatke propisane odredbom 

člana 5. stav (2) tačka b) i c) ovog pravilnika. 

Član 8. 

(Radnje nakon zaprimanja prijave) 

Nakon što utvrdi da prijava korupcije sadrţi sve zakonom 

propisane elemente ovlašteno lice/a duţno je: 

a) Postupiti po prijavi bez odlaganja, a najkasnije u 

roku od 30 dana od prijema prijave; 

b) Osigurati zaštitu ličnih podataka i anonimnost 

prijavitelja; 

c) Poduzeti mjere i aktivnosti kojima će se spriječiti ili 

otkloniti nastupanje štetne radnje; 

d) Osigurati zaštitu i ostvarivanje prava prijavitelja; 

e) Poduzeti mjere na utvrĎivanju odgovornosti lica 

koje je izvršilo korupciju; 

f) Obavijestiti prijavitelja o mjerama i aktivnostima 

poduzetim po podnesenoj prijavi u roku od 30 dana 

od dana podnošenja prijave; 

g) Dostaviti prijavitelju odluku o ishodu postupka po 

podnesenoj prijavi korupcije u roku od 8 (osam) 

dana od dana okončanja postupka po prijavi; 

h) U roku od 5 (pet) dana od dana prijema, prijavu 

proslijediti organu ovlaštenom za inspekcijski 

nadzor, ukoliko sumnja da prijavu ukazuje na 

izvršenje prekršaja; 

i) U roku od 5 (pet) dana od dana prijema, prijavu 

proslijediti nadleţnom tuţilaštvu ili drugom organu, 

ukoliko prijava ukazuje na izvršenje krivičnog djela; 

j) Obavijestiti Ured za borbu protiv korupcije i 

upravljanje kvalitetom (u daljem tekstu: Ured) o 

ishodu postupka po podnesenoj prijavi i korupcije u 

roku od 8 (osam) dana od dana okončanja postupka 

po prijavi. 

Član 9. 

(Registar prijava) 

Svaka zaprimljena prijava će se evidentirati u centralnu 

evidenciju svih prijava, osim anonimnih prijava u roku od pet 

dana od dana prijema prijave. 

Član 10. 

(Zaštita podataka i osoba) 

1) U postupanju po prijavama, Općina preduzima sve radnje 

na kojima se osigurava zaštita svake osobe koja to zatraţi 

u skladu sa Zakonom o zaštiti ličnih podataka Bosne i 

Hercegovine ("Sluţbeni glasnik BiH", br. 49/06, 76/11 i 

89/11) kao i drugih propisa koji ureĎuju ovu oblast. 

2) Svi podaci iz prijave, kao identitet prijavitelja i ostalih lica 

koji se navode u prijavama izuzeti su od saopćenja 

javnosti. 

Član 11. 

(Čuvanje prijava i podataka) 

Prijave, predmeti kao i sva dokumentacija u vezi sa 

prijavom se propisno čuvaju i pristup istom ima samo ovlašteno 

lice. 

III - PRELAZNE I ZAVRŠNE ODREDBE 

Član 12. 

(Obaveze općinskog načelnika) 

1) Općinski načelnik će osigurati uslove za blagovremeno i 

nesmetano provoĎenje svih mjera i aktivnosti u vezi sa 

primjenom ovog Pravilnika. 

2) Pravilnik će biti dostavljen svim drţavnim sluţbenicima i 

namještenicima Općine, po njegovom stupanju na snagu. 

Član 13. 

(Stupanje na snagu) 

Ovaj Pravilnik stupa na snagu danom donošenja, a 

primjenjivat će se od 01.01.2023. godine i isti će biti objavljeni 

u "Sluţbenim novinama Kantona Sarajevo", oglasnoj tabli i 

internet stranici Općine. 

Broj 02-04-4231/22 

30. novembra 2022. godine 

Trnovo 

Općinski načelnik 

Ibro Berilo, s. r. 

 

 

 

 

 

 

 

SLUŽBENE OBJAVE  

UDRUŽENJA / FONDACIJE 
Ministarstvo pravde i uprave Kantona Sarajevo, 

rješavajući po zahtjevu Udruţenja graĎana profesionalnih 

baletnih umjetnika, na osnovu člana 33. stav (2) Zakona o 

udruţenjima i fondacijama ("Sluţbene novine Federacije BiH", 

broj 45/02), donosi 

RJEŠENJE 
Prestaje sa radom Udruţenje graĎana profesionalnih 

baletnih umjetnika, sa sjedištem u Sarajevu, u ulici Obala 

Kulina bana broj 9, upisano u Registar koji se vodi kod 

Ministarstva pravde i uprave Kantona Sarajevo, Rješenjem broj 

03-05-05-1195/02 od dana 04.04.2002. godine, pod 

registarskim brojem 540, knjiga II Registra udruţenja. 

Broj 03-03-04-18811/22 

13. januara 2023. godine 

Sarajevo 

Po ovlaštenju ministrice 

Sekretar 

Indira Šulović, s. r. 
(O-24/23) 

Ministarstvo pravde i uprave Kantona Sarajevo 

rješavajući po zahtjevu Udruţenja Rukometni klub 

"Internacional", na osnovu člana 33. stav (2) Zakona o 

udruţenjima i fondacijama ("Sluţbene novine Federacije BiH", 

broj 45/02), donosi 

RJEŠENJE 
Prestaje sa radom Udruţenje Rukometni klub 

"Internacional", sa sjedištem u Sarajevu, u ulici Trg 

Nezavisnosti broj 26, upisano u Registar koji se vodi kod 

Ministarstva pravde i uprave Kantona Sarajevo, Rješenjem broj 

03-05-05-5377/09 od dana 13.05.2009. godine, pod 

registarskim brojem 1266, knjiga III Registra udruţenja. 

Broj 03-03-04-19144/22 

13. januara 2023. godine 

Sarajevo 

Po ovlaštenju ministrice 

Sekretar 

Indira Šulović, s. r. 
(O-37/23) 

 

 

 

  


